
Эмацыянальнае i рацыянальнае у творчым

самавыяуленнi Яугенii Янiшчыц

i Максiма Танка

Выяуленне суадносiн памiж эмацыянальным i рацыянальным
у паэтычным творы выклiкае алюзiю на устанауленне першынства па-
мiж курыцай i яйкам. Аднак эмоцыя, як i думка, у паэтычным творы
абапiраюцца адна на другую, у розных апазiцыях удзельнiчаюць у рас-
крыццi творчай задумы. Аналiзуючы творчасць Я. Янiшчыц, В. Лiп-
невiч неаднойчы звяртаецца да паняцця эмацыянальнасць, звязваючы
яго як з характарыстыкамi асобы аутаркi, так i з «мускулатурай жа-
ночага радка»:

Лепшым вершам Я. Янiшчыц уласцiва класiчная прастата, даклад-
ная псiхалагiчная дэталь, лаканiзм i афарыстычнасць. Я. Янiшчыц – паэт
чуйны, гранiчна эмацыянальны i адначасова здольны суадносiць свой боль
i хваляванне з болем i надзëннымi клопатамi усяго свету. Адваротны бок
надзвычайнай эмацыянальнасцi, лiрычнай узрушанасцi – гатоунасць ада-
звацца на любую тэму, якая яшчэ i не выспела у душы (...). Вершы Я. Янi-
шчыц, Т. Бондар адкрываюць нам iх лiрычных гераiнь у момант нейкага
непасрэднага перажывання. У гераiнi Я. Янiшчыц яно стрымлiваецца да
апошняга, але выдаецца нарэшце дрыжаннем голасу цi перабiвам дыхан-
ня. У гераiнi Т. Бондар яно выплескваецца адкрыта i гучна1.

Эмацыянальнасць аутара, па сведчаннi В. Лiпневiча, – перадумова
пабудовы кантакта са светам i уласным «я», дзякуючы знаходжанню

1 В. Л iпнев iч, Уласным лëсам спалучыць вякi..., “Лiтаратура i мастацтва” 1984,
9 сакавiка, с. 5–6.

у гэтым стане i адбываецца трансфармацыя свядомасцi i пераасэнса-
ванне рэальных вобразау у мастацкiя, наданне iм якасцей тропау. Ме-
ханiка нараджэння верша зводзiцца да нейкага непасрэднага перажы-
вання, якое становiцца каталiзатарам з’яулення мастацкiх вобразау.
Наша тэза аб першаснасцi эмацыянальнага перажывання у нараджэн-
нi твора цалкам супадае з вынiкамi назiранняу В. Лiпневiча над лi-
рыкай Я. Янiшчыц. Феномен даследавання В. Лiпневiча у тым, што
ëн, не уводзячы паняцця, гаворыць пра эматыуты трыгер – эмацы-
янальнае знаходжанне i перажыванне стану натхнення аутарам, у якiм
пад уздзеяннем эмацыянальнай перанасычанасцi гэтым перажываннем
адбываецца пераход эмацыянальнай энергii думкi, пачуцця у матэры-
яльную энергiю паэтычнага слова. Адрозненне мастака i не-мастака
заключаецца у тым, што не-мастак можа доуга знаходзiцца у стане
эмацыянальнага узрушэння, але яно так i не стане асаблiвым станам
натхнення, з якога i нараджаецца мастак. Эматыуны трыгер – кан-
статацыя «уваходжання» у стан натхнення, гэта своеасаблiвы пуска-
вы механiзм, якi актывiзуе дзеянне тонкiх душэуных iмпульсау асобы
i уздзейнiчае на працэс пераходу вопыту сэрца i вопыту свядомасцi
у вербальныя формы мастацкага тэксту.

Эматыуны трыгер Я. Янiшчыц ахарактарызуем словамi з яе паэмы
«Акно у дождж»: Калi у душы ад сэрца цесна, / то нараджаюцца рад-
кi. Безумоуна, сам працэс перажывання натхнення у розных аутарау
iндывiдуальны, не гаворачы пра псiхалагiчныя адрозненнi мужчыны
i жанчыны. Аднак у паэта можна паспрабаваць азначыць той самы
скачок, якi i пераводзiць нематэрыяльнае у галаве аутара у матэрыяль-
ны тэкст, трансфармуе духоуную энергiю у вербальную. Соль жыцця
не толькi у творах / Соль – яна на самым сэрцы, – пiсала Я. Янi-
шчыц у вершы «*** Ранавата нам прычальваць» са зборнiка «Пара
любовi i жалю», быццам вызначаючы, што «соль на сэрцы» стано-
вiцца штуршком да раскрыцця у мастацкiм творы драматычнага све-
ту самотнага «я», той самай самоты духу, якая турбавала яе самую
(А я i сама – сумная, да прауды сумная...2, – прызнавалася Я. Янi-
шчыц Iвану Мележу), i якая ужо з першага зборнiка «Снежныя грам-
нiцы» вядзе паэтэсу да згушчэння драмы iснавання, да трагедыi у яе
лëсе. Эматыуны трыгер грунтуецца на адчуваннi уласнага «я» як па-
кутнага, слабога, бездапаможнага перад iспытамi людзьмi i лëсам, вi-

2 Я. Ян iшчыц, Дарагi – Iван Паулавiч: Старонкi успамiнау, “Лiтаратура i ма-
стацтва” 1987, 16 кастрычнiка, с. 8.

наватага перад родам i вяскоуцамi – з аднаго боку, i шчырага, ад-
крытага, закаханага, адказнага, годнага, упартага, бескампрамiснага
– з другога. Самотнае iжыццесцвярджальнае «Я» – эматыуны цэнтр

асобы Яугенii Янiшчыц, у якiм спалучаны супрацьлегласцi. I усë ж
у гэтай антытэзе выяулены тып адносiн да свету, якi стау прыцягаль-
ным для чытачоу i робiць уплыу на развiццë лiтаратуры i культуры
па сëння. У гэтым тыпе адносiн i канцэнтруецца унiкальнасць мастац-
кага свету паэта, праз ацэнку якога мы можам гаварыць пра адмет-
насць стылю аутара. Лiрычная гераiня Я. Янiшчыц, якая маркоцiцца
i якая красамоуна заклiкае узвесцi культуру у культ, – гэта апазна-
вальныя знакi адной эматыунай асобы. Аутар ëсць тэкст – менавi-
та Я. Янiшчыц гэта тэза тычыцца у першую чаргу. У эматыуным
трыгеры Я. Янiшчыц не адбываецца дэфармацый свядомасцi пры пе-
раходзе энергii думкi у энергiю слова. Кожнае слова у тэксце – ад-
люстраванне вынiкау перажытага, прапушчанага праз сэрца i розум.
Душэуныя сiлы паэтэса губляе на тое, каб выказаушыся, зноу знай-
сцi духоуную раунавагу, якая адзiная дае веру у сябе, i якая усë ж
не даецца лëгка пры усëй лëгкасцi самаго пiсьма Янiшчыц. Яе паэзiю
не назваць «падручнiкам шчасця», аднак жыццесцвярджальны пафас
нават у адлюстраваннi драматычных бакоу жыцця – адметная рыса
стылю Я. Янiшчыц. Пра гэта згадвау i Васiль Жуковiч: Мяне заусëды
уражвау вобраз Жэнi Янiшчыц. Гэта быу той шчаслiвы выпадак,
калi вобраз паэткi i яе лiрычнай гераiнi, вобраз чалавека i паэтыч-
ны – у гарманiчным спалучэннi, у двуадзiнстве. Яна была аднолькава
шчырая у жыццi, у паэзii, у творчасцi, аднолькава захопленая, зача-
раваная, а пазней – i аднолькава расчараваная3.

Нараджэнне верша Я. Янiшчыц, здаецца, адбываецца у момант
прачытання, нават калi паэтэса гаворыць пра былое, дауно здзейс-
ненае. Факт, падзея i яе думкi пра iх, перажываннi, пачуццi, эмоцыi
у сувязi з iмi неадрыуныя у любой кропцы звароту да яе тэксту ад
адчування, што яна распавядае табе у гэты момант. Паток асацы-
яцый прывязаны да таго, што зараз успрымае аутар4, i таму пра-
чытанае у вершы пераносiцца ва успрыманнi чытача у тым жа хра-
натопе. Яе перажываннi таму i застаюцца нiбы жывымi сëння, што
прымушаюць чытача разам з аутарам прайсцi шлях ад зараджэння

3 В. Жуков iч, Святло зоркi, “Настаунiцкая газета” 1995, 11 студзеня, с. 4.
4 В. Л iпнев iч, Уласным лëсам спалучыць вякi..., “Лiтаратура i мастацтва” 1984,

9 сакавiка, с. 6.

эмоцыi да яе разгортвання у тэксце тут, зараз, у момант прачытан-
ня. З успамiнау мацi паэтэсы Марыi Андрэеуны Янiшчыц, магла да-
стаць на хаду самапiску, нататнiк – да яе вершы нiбы самi прыходзi-
лi. Я колькi разоу глядзела, як яна пiша – быццам i не пiша, а само яно
у сшытку з’яуляецца. Гэта быу дар Божы. Асаблiва любiла сядзець
ноччу, у цiшынi, калi думкi наплываюць, самi вершы кладуцца. У тры,
чатыры гадзiны ночы засынала5. «Само з’яуляецца» – гэта i ëсць вер-
тыкаль эматыунага трыгера, калi натхненне нiбы выхоплiвае аутара
з рэальнасцi, i ëн раствараецца у тэксце, сам становiцца тэкстам, якi
нараджае. У любы час дня i ночы Я. Янiшчыц магла стаць палоннiцай
натхнення, у гэты час, са слоу многiх сведак, яе нiбы не iснавала, ня-
бачнай кропельнiцай паэтэса была звязана з тэкстам, якi напауняуся
яе крывëй, сiламi, энергiяй i набывау самастойнае жыццë як яе частка.
Пiсаць, нiбы iсцi пад лëд, / Каб потым зноу узняцца у слове6, – працэсс
тварэння цi палiць яе, цi марозiць. Нездарма Я. Янiшчыц карыстаецца
падобнымi параунаннямi: энергiя душы i розуму перадаецца тэксту,
а з iмi у тэксты пераходзiла i энергiя жыцця. Як згадвау М. Мятлiцкi,
Я памятаю словы Марыi Андрэеуны пра дачку: «Каб жа яна не пiсала
тых вершау, яна б лепш на зямлi пражыла б...» Мацi мудра ведала,
што сапрауднае слова паэта аплачваецца лëсам7.

Паяднанне аутара i чытача адбываецца у момант перадачы/насы-
чэння энергiяй тэкста. Аутар i чытач нiбы апынаюцца на адным полi
тэкста, звязаныя выпраменьваннямi энергii выказанага слова. Нават
тады, калi аутара няма у жывых, застаецца яго прысутнасць у тэкс-
це праз падораную тэксту частку самога сябе. Больш таго, чытаючы
многiя вершы Я. Янiшчыц, адчуваеш, што ты перажываеш сiтуацыю
не разам з аутарам, а ты i ëсць яе аутар – настолькi яна табе блiзкая,
знаëмая, табой перажытая i выпакутаваная. У такiя моманты можна
згадаць тэорыю постмадэрнiзма аб памерлым аутары: няма прымаца-
вання тэкста да чужой думкi, перажывання, эмоцыi, усë у iм звязана
з тваiмi уласнымi думкамi, перажываннямi i эмоцыямi. Тэкст набывае
надпрасторавую i надчасавую гiсторыю, звязаную толькi з гiсторыяй
таго, хто яго чытае, уваходзiць у душу i свядомасць чытача без па-

5 Л. Рублеуская, “Гэта быу дар божы...”: iнтэрв’ю з М. А. Патапчук i А. С.
Янiшчыцам, “Першацвет” 1995, № 7, с. 130.
6 Я. Ян iшчыц, *** Не прад’явiць вiны пасля, [у:] Я. Ян iшчыц, Калiна зiмы: кнiга
лiрыкi, Мiнск 1987, с. 65.
7 А. Ляуков iч, В. Пал iкан iна, Я. Янiшчыц, Завязь лета з гарчынкай шчасця на
губах, “Народная газета” 2008, 21 лiстапада, с. 4, 13.

срэднiка. I тэкст становiцца уласнасцю чытача. У такой iнтэрпрэта-
цыi можна гаварыць, што тэкст шукае свайго чытача, якi i становiцца
яго аутарам. Апазiцыя «тэкст – чытач» з адсутным аутарам актуалi-
зуецца у першую чаргу у ацэнцы творчай манеры звышэмацыяналь-
ных паэтау, якiя у кожным сваiм творы памiраюць, каб потым зноу,
як птушка фенiкс, адрадзiцца i памерцi у новым. Згадваюцца iмëны
С. Ясенiна, У. Маякоускага, якiх вельмi любiла Яугенiя Янiшчыц: на-
ват iх манера чытаць уласныя вершы чымсьцi нагадвала мiнi-сцэнкi
з памiраннем аутара у кожным акце дэкламацыi твора.

Эмоцыя Я. Янiшчыц i Максiма Танка адрозныя у спосабах карэля-
цыi са сферай пачуццëвага i разумовага. Р. Семашкевiч разважае пра
пачуццi i эмоцыi у паэзii наступным чынам:

Гарманiчнае спалучэнне пачуцця i думкi было падуладна толькi вялi-
кiм паэтам (да гэтага часу развiццë паэзii iдзе па пушкiнскай мадэлi ства-
рэння верша). У лепшым выпадку, мы маем пры наяунасцi абодвух гэтых
кампанентау усë ж перавагу аднаго з iх (як, напрыклад, эмацыянальна-
га у Р. Барадулiна i рацыянальнага у А. Вярцiнскага). Калi напiсаннем
вершау кiруе адна толькi эмоцыя, то з цягам часу гiпертрафiя яе вядзе да
празмернай пачуццëвасцi, слязлiвасцi; адна ж толькi думка, мыслiцельны
пачатак (гэта бывае радзей), можа перарасцi у сухi рацыяналiзм.

Пытанне спалучэння думкi i пачуцця з’яуляецца адным з кардыналь-
ных пытанняу. Мы маем нямала прыкладау, калi у творах адсутнiчае
i тое, i другое8.

Апазiцыя эмацыянальнага i рацыянальнага неактуальная у дачы-
неннi да паэзii. Я лiчу, што не бывае чыста эмацыянальнага тэкста без
падключэння думкi, як i чыста рацыянальнага без працы эмоцыi. Эмо-
цыя уваходзiць у кожны паэтычны твор як унутраны рухавiк, як энер-
ганосьбiт, як мадулятар магii у творы, дзякуючы чаму ëн (твор) i на-
бывае доугае жыццë. Iншая справа, што у аднаго аутара, як у Яугенii
Янiшчыц, эмоцыя абапiраецца на пачуццë, з iм карэлюе, а у iншага
эмоцыя уваходзiць у працэс асэнсавання з’явы, падзеi, надаючы гэта-
му працэсу экспрэсiуную афарбоуку. В. Лiпневiч, аналiзуючы паэзiю
Р. Баравiковай, зауважыу: Лiрычная гераiня Р. Баравiковай у тай-
нае тайных не дапускае. Застаць яе знянацку, сам-насам з пачуццëм
амаль немагчыма. Яе вершы – асаблiва апошнiя – заусëды апавядан-
нi «пра навальнiцу, якая ужо адгрымела». Дзякуючы таму, што час

8 Р. Семашкев iч, Стыль маладой беларускай паэзii, БДАМЛМ, ф. 482, воп. 1,
спр. 24. Машынапiс. 115 старонак. 1977 г.

верша значна аддалены ад часу перажывання, пачуццë заусëды – цi
амаль заусëды – ачышчана думкай, супакоена розумам i пластычна
аформлена9.

У вялiкай ступенi гэта характарыстыка тычыцца Максiма Тан-
ка, у якога эмоцыя разумовая. У яго шмат вершау, у якiх адчу-
ваем сябе староннiмi сузiральнiкамi цi слухачамi, якiя прыстроiлiся да
натоупу збоку. Мы не уваходзiм у эматыуны трыгер паэта, як у ак-
туалiзаваны у дадзены момант нараджэння твора. Аутар не пускае
чытача у пачуццëвую, эмацыянальную зону яго стасункау з тэкстам.
Калi пры прачытаннi Я. Янiшчыц мы у «зоне канфлiкта», у самiм
працэсе, то у Максiма Танка нам дадзена спажываць вынiкi прадума-
нага i перажытага Iншым. Не адбываецца атаясамлiвання «Я» чытача
i «Я» аутара, як гэта магчыма пры уваходжаннi у тэкст Я. Янiшчыц.
Эматыуны трыгер Максiма Танка грунтуецца на iнтэлектуальным,
мужным, узважаным, вывераным, фiласофскiм, часам iранiчным «Я»
аутара, якое здольна гарманiзаваць эмацыянальнае i iнтэлектуальнае
у спосабах засваення свету i сябе у iм i iх увасабленнi у паэзii. У адным
з iнтэрв’ю Максiм Танк прызнавауся: Здаецца мне, што кожны, хто
праудзiва, страсна адчувае, падыходзiць да паэзii эмацыйна – толь-
кi так павiнна быць, iнакш нiчога не будзе. Паэзiя – гэта споведзь
чалавечага сэрца10.

Аднак ва успамiнах пра Максiма Танка пры абмалëуцы яго парт-
рэта нiколi не сустракалася вызначэнне «страсны» з-за заусëды стро-
гага, узважанага, абачлiвага тыпу яго паводзiн. Але, як трапна зау-
важыу паэт, «страснае адчуванне» жыцця становiцца перадумовай
нараджэння эмацыянальнага твора. Калi у дачыненнi да Я. Янiшчыц
мы гаварылi пра карэляцыi яе эмоцыi з пачуццем, то у Максiма Тан-
ка гэта карэляцыя адбываецца з адчуваннем. Памiж адчуваннем i яго
увасабленнем у тэксце у якасцi завершанай гiсторыi вялiкая адлег-
ласць. Адчуванне – усяго прыступка да нараджэння натхнення. Ад-
чуванне набывае эмацыянальную прыроду, калi становiцца страсным,
i ужо у ролi эматыунага iнтэнсiфiкатара уздзейнiчае на працэсы пабу-
довы тэкста. Але iх не вызначае, таму што эматыуным трыгерам кiруе
свядомасць, розум. Гармонiя эмацыянальнага i рацыянальнага у твор-
часцi Максiма Танка – адметнасць яго мастацкага свету, i дасягаецца

9 В. Л iпнев iч, Уласным лëсам спалучыць вякi..., “Лiтаратура i мастацтва” 1984,
9 сакавiка, с. 6.
10 Выразка з газеты, БДАМЛМ, ф. 25, воп. 5, спр. 47, л. 2. Пад артыкулам спасылка
«Z TYDZIEŃ W UNIONTEXIE, № 26, 22.Х.1982».

яна за кошт дазiравання эмацыянальных складнiкау у вобразным ува-
сабленнi задумы. I гэта не механiчная праца аутара, яна не падобная
на працу Папялушкi, якая па заданнi злой мачахi вымушана аддзяляць
зернi розных круп. У дзëннiках за 21.11.1979 г. Максiм Танк запiсау:
Да мовы падыходзiу з эмацыянальнай стараны, з слухавой, зрокавай,
за 18.4.1975 г.: Слабасць нашай паэзii, што у ëй больш эмоцый, як
думак, а за 7.9.1994 г. пры прачытаннi аднаго з нумароу «Полымя»:
Прызнацца, паэзiя аказалася менш эмацыянальнай i змястоунай, як
проза11. Яго выказваннi гавораць пра уласныя эксперыменты над ра-
цыë i эмоцыë, пра пошукi балансу памiж iмi у слове i тэксце, пра карэля-
цыю эмоцыi са зместам. I дазваляюць нам зрабiць высновы,што аутар,
як i яго лiрычны герой, пазбаулены той эмацыянальнай безагляднасцi,
што уласцiва у многiм паэтэсам-жанчынам. Аднак яго нельга назваць
сухiм рацыяналiстам i прагматыкам, Максiм Танк шмат працуе над
тэкстамi, эматыуны трыгер паэта зрэдку экспартыруе iх яму у завер-
шаным выглядзе (што часцей удавалася Я. Янiшчыц). Сiла душэунай
страсцi, укладзеная у працэс тварэння, у Я. Янiшчыц гарманiзуе гэты
працэс. А у Максiма Танка, наадварот, думка надае iмпульсы эмо-
цыi, рухае яе пад кантролем рацыë. Унутраны спакой i усведамленне
улады над тэкстам часта уводзяць аутара у зман: вынiкi працы апы-
наюцца далëкiмi ад першапачатковай задумы. Тут варта унесцi яшчэ
адно удакладненне: калi псiхалагiчная каэвалюцыйная звязка «задума
– аутар» суадносiцца з Максiмам Танкам у якасцi неад’емнага элемен-
та яго мастацкай канструкцыi твора, то у дачыненнi, да прыкладу, да
лiрыкi кахання Я. Янiшчыц яна успрымаецца як адсутная. Зноу жа,
як мы ужо адзначалi, Янiшчыц трэба згарэць i потым наноу ажыць
для далейшай творчасцi, набраушыся сiл у наваколля, прыроды, род-
нага Палесся i яго людзей, а у Максiма Танка рухавiком творчага
працэсу становiцца перамога над тэкстам, увасобленая у наяунасцi
у тэкста мноства варыянтау. Логiка гэтага працэсу цягне за сабой
думку i дзе трэба актуалiзуе эмоцыю. Максiм Танк часта вяртаец-
ца да напiсанага на больш высокiм узроунi свядомасцi, абапiраецца
на пабудову новых сувязей задумы з тэхнiкай яе увасаблення. Экс-
перыменты аутара, скiраваныя на стварэнне «iдэальнага» твора, на
дасягненне сiнхранiзацыi памiж класiчнай натуральнасцю, арганiчна-
сцю зместа слова i белым вершам, верлiбрам i iншымi, нехарактэрны-

11 М. Танк, Дзëннiкi (1960–1994), [у:] Збор творау: У 13 тамах, Мiнск 2010, т. 10,
с. 378, 278, 729.

мi класiчнай беларускай лiтаратуры формамi, безумоуна, актуалiзава-
ны «страсным адчуваннем» жыцця i эмацыянальным жаданнем пры-
ручыць «неаб’езджанага скакуна». Аднак аранжыроуку для наватвора
прадуцыравау i эксплiцыравау рэалiстычны розум паэта.

Праявы эмацыянальнасцi асобы – гэта i псiхалагiчная, i гендар-
ная праблема. Калi пры прачытаннi многiх вершау Я. Янiшчыц чы-
тач не зауважае аутара, той нiбы паглынаецца тэкстам, то пры суда-
крананнi з тэкстам Максiма Танка добра адчуваецца там яго прысут-
насць. Асаблiвасцi знаходжання асобы у эматыуным трыгеры у многiм
уплываюць на далейшы працэс. У кожнага пiсьменнiка можна знайсцi
вершы удалыя, непауторныя, якiя становяцца вiзiтоукай аутара. Iн-
шым разам аутар iмкнецца паутарыць былы поспех i саслiзгвае у ста-
рыя каляiны, кiдаецца у тауталогiю i вершы становяцца падобнымi,
як блiзняты, адное – розняцца лексiкай. Эмацыянальная зададзенасць
у стварэннi тэкста у многiх выпадках звязана таксама i з эматыуным
прагматызмам Максiма Танка, калi, гаворачы словамi В. Лiпневiча,
аутар спрауляецца з паводкай пачуццяу, уводзiць iх у пэуныя берагi
i кiдае на турбiны думкi12:

Эмоцыя звычайна кранае у чытача струны душы, свядомасцi цi
вопыту, i тады спрацоувае схема «тэкст → эмоцыя → чытач», у якой
не мае значэння, хто аутар. Асаблiва гэта тычыцца iнтымнай лiрыкi,
калi чытач атрымлiвае ад тэкста энергетычны паток такой амплiтуды,
сiлы уздзеяння, у якiм знаходзiцца ëн сам. I тут не будзе важна, якiм
чынам вопыт аутара i чытача сышлiся у адной кропцы энергетычнага
напружання, а важна толькi тое, адбыуся эмацыянальны разрад цi не,
закрануу тэкст асабiстае у душы чытача цi не. У такiм разе мы мо-
жам гаварыць пра эматыуную рэлевантнасць паэтычнага тво-

ра, адпаведную чытацкiм чаканням. Чытач, да прыкладу, адкрывае
iнтымную лiрыку з мэтай апынуцца у своеасаблiвай атмасферы iнтым-
нага дыялогу з тэкстам, разлiчвае на даверлiвую споведзь нябачнага
субяседнiка. Часцей за усë, калi адсутнiчае адрасны зварот, iнтымная
лiрыка не мае i гендарных маркiровак. Жыццë душы героя (гераiнi)
з яе пакутамi i радасцямi, трывогамi i сумненнямi уздымаецца над
полам асобы, набываючы андрагiнную выяуленасць. Задача iнтымнай
лiрыкi – паказаць не аутара (як, напрыклад, гэта адбываецца у гра-
мадзянскай лiрыцы), а тэкст, як адбiтак пэунага стану, як увасабленне

12 В. Л iпнев iч, Уласным лëсам спалучыць вякi..., “Лiтаратура i мастацтва” 1984,
9 сакавiка, с. 6.

пэунага перажывання i г. д. В. П. Белянiн дау наступнае вызначэнне
мастацкага твора: ...гэта тэкст, якi выкарыстоувае моуныя сродкi
у iх эстэтычнай функцыi у мэтах перадачы эмацыянальнага i сацы-
яльна значымага зместу13. Даследчык спрошчана глядзiць на прызна-
чэнне мастацкага твора, але тым не менш вылучае сацыяльны i эма-
цыянальны зместы, у якiх павiнна адлюстравацца уяуленне асобы аб
правiльным (норме) i належным (iдэале). Эмацыянальны змест – па-
няцце, у якiм каардынуецца узаемазалежнасць эмацыянальнага ад сэн-
савага. «Iнтэлектуальная эмоцыя» (В. Лiпневiч), сэнсавая эмоцыя –

паняццi, якiя сталi адлюстраваннем разумовасцi аутарскiх пачуццяу,
перажыванняу, настрояу. Паняцце «iнтэлектуальнай эмоцыi» нельга
дастасаваць да паэзii Яугенii Янiшчыц, таму што яе лiрычная гераi-
ня iснуе у гарнiле душэуных супярэчнасцей, у жэрле вулкана жарсцяу
i, аддаючыся розным настроям, не iмкнецца шукаць iм вытлумачэнне
сама, а скiроувае на гэта чытача энергiяй эмацыянальнага слова, якая
i ëсць “неасэнсаваная асэнсаванасць” яе iмпульсiунасцi. Р. Семашкевiч
адзначау: Ужо у першым зборнiку «Снежныя грамнiцы» (1970) акрэс-
лiвалiся рысы майстэрства паэтэсы – абавязаць чытача суперажы-
ваць, раскрываць аб’ект паэтычнага даследавання, а не падаваць вы-
нiкi уласнай творчай працы адразу, у гатовым выглядзе14. Яе мастац-
кiм словам кiруе не свядомасць, а жаданне зафiксаваць вырасшае у ду-
шы слова («Дык хай расце у душы спрадвеку слова...», «*** Калi ад-
ходзяць слынныя паэты»15). Шматлiкiя яе вершы – канстатацыя iмг-
ненных станау, выбух эмоцыi, якая народжана тут i зараз, i чытачу
трэба акунуцца у эмоцыi гераiнi, каб толькi у канцы твора прыйсцi
да iх асэнсавання. Цi прыйсцi да асэнсавання яе эмацыянальнага ста-
ну дыстанцыйна – праз пэуны час (кароткi цi нават некалькi гадоу),
праз пауторны зварот да тэксту, праз прачытанне верша у iншай
абстаноуцы, пасля пасталення чытача цi набыцця iм iншага жыццëвага
вопыту i г.д. – у актуалiзацыi падобных механiзмау рэфлексii чытача
таксама знаходзiць праяуленне сэнсавая сутнасць эмоцыi тэкста.

Паэзiя Яугенii Янiшчыц узыходзiць на сэнсавай эмоцыi – эмоцыi,
якая скiравана на адчуванне, самаасэнсаванне свайго унутранага «Я»
цi Iншага у сусвеце. Iнтравертная сутнасць яе творчага самараскрыц-

13 В. П. Белянин, Психологическое литературоведение. Текст как отражение
внутренних миров автора и читателя, Москва 2006, с. 7.
14 Р. Семашкев iч, Выпрабаванне любоую, “Лiтаратура i мастацтва” 1978, 6 каст-
рычнiка, с. 6.
15 Я. Ян iшчыц, На беразе пляча: лiрыка, Мiнск 1980, с. 33.

ця прысутнiчае у лiрыцы кахання, у фiласофскiх рэфлексiях i iнш. Ня-
мецкi псiхолаг Мюлер-Фрэйнфельс вылучау два тыпы мастакоу слова –
паэта «воплощающего» и паэта «выражающего»16. Для паэта першага
тыпу, да якога мы аднясëм Яугенiю Янiшчыц, матэрыялам для твор-
часцi з’яуляюцца уласныя перажываннi, i гэтая iнтравертнасць асобы
аутара часцей становiцца адзнакай жаночай паэзii, чым мужчынскай.
Другi тып пiсьменнiка намi суадносiцца з асобай Максiма Танка. Гэта
добра праiлюстрыруе наступны яго верш:

* * *

Шмат ëсць пахау-духоу.
I усë ж iм не зрауняцца
З пахам веснiх палëу,
Лугавiн, сенажацяу,
Ягаднiкау, iмхоу,
Ап’яняючай хвоi,
Блiскавiчных дажджоу,
Хлеба i сырадою.
Гэты пах увайшоу
Назаужды, як замова,
У маë сэрца i у кроу
Беларускага слова17.

1986

Максiма Танка цяжка назваць толькi экстравертам цi толькi iнтра-
вертам – у яго асобе выяуляюцца у роунай ступенi гэтыя тыпы паво-
дзiн i знаходзяць у роунай ступенi выяуленне у яго паэзii. I як вынiкае
з верша «*** Шмат ëсць пахау-духоу», галоуныя уражаннi для паэ-
тычнага натхнення ëн бярэ з акаляючага свету i iмi напауняе уласнае
сэрца i кроу беларускага слова. Адбываецца трансмiсiя уражанняу
у вобразы паэзii праз спосабы выражэння, якiя можна паказаць у схе-
ме наступным чынам: «уражаннi, якiя падарылi пахi → асэнсаваная
перапрацоука уражанняу свядомасцю (праз параунанне розных пахау,
праз усведамленне iх «уваходу» у сэрца) → выхад на эматыуны во-
браз (кроу беларускага слова)». Максiм Танк – гэта паэт, якi эмо-
цыю выражае. Яго эмоцыя iнтэлектуальная, яна рухаецца па скла-
данай крывой ад свядомасцi да сэрца (а не наадварот) i становiцца
вынiкам працы розуму, перапрацаванага вопыту, атрыманага досведу.

16 Р. Мюллер -Фрейнфельс, Психология искусства, Москва 1923.
17 М. Танк, Вершы (1983–1995). Збор творау: У 13 т., Мiнск 2008, т. 6, с. 63.

Эматыуны трыгер Максiма Танка набывае амаль рытуальнае паста-
янства, эматыуны вобраз заусëды асэнсаваны самiм аутарам. З-за гэ-
тага экспрэсiя яго паэтычнага радка падаецца стрыманай, таналь-
насць прыглушанай, а эмацыянальныя вобразы не набываюць таго
эматыунага эфекта, якi заусëды ëсць у творчасцi Я. Янiшчыц. Аднак
гэта не значыць, што паэзiя Максiма Танка неэмацыянальная.

Прырода таленту Максiма Танка мае дуалiстычнае паходжанне,
грунтуецца на антыномii эмацыянальнага i рацыянальнага у света-
бачаннi, кiруецца жыццëвай праудай у напiсаннi твора. Калi у паэзii
Я. Янiшчыц дыфузныя межы памiж эмоцыяй i сэнсавым яе увасаблен-
нем у творы, а iншым разам iх увогуле няма, то у Максiма Танка
эмоцыë i рацыë лакалiзуюцца у сваiх прасторах тэкста, iншым ра-
зам не перакрыжоуваючыся увогуле на адной тэрыторыi, а у другiх
выпадках сустракаюцца у межах аднаго цэлага з выразнымi конту-
рамi зон. Аднак гэта не тычыцца праудзiвасцi паэтычнага слова як
законе iснавання лiрычнага «Я» у паэтычным творы Максiма Танка.
Тэзу: аутар ëсць тэкст у дачыненнi да постацi паэта прадвызначае
узаемаабумоуленае зрашчэнне iндывiдуальна бiяграфiчнага i мастац-
кага: з аднаго боку, жыццëвыя факты становяцца iдэйнай i эмацыя-
нальнай крынiцай творчасцi Максiма Танка, з другога боку – па яго
паэзii цалкам узнауляецца бiяграфiя паэта i гiсторыя часу. Паэзiя жыц-
ця i жыццë у паэзii у светапоглядзе Максiма Танка злiлiся у адно: ëн
жыу, як пiсау, i пiсау, як i жыу. Сам пра гэта паэт гаварыу у iнтэрв’ю:
Паэзiя патрабуе ахвярнасцi, гэта я хацеу сказаць, без гэтага нiчога
не удасца, i гэтага трымаюся i надалей. Не ведаю, мо iншыя ства-
раюць iначай, спакайней, але я стварау у такi час, што мусiу кармiць
кавалкамi уласнага сэрца таго арла, якi мяне нëс18. Са слоу Максi-
ма Танка, «кавалкi сэрца» – той матэрыял, з якога складзены паэ-
тычны жыццяпiс аутара, якi прадвызначау аутэнтычнасць iснавання
«я» у паэзii, праудзiвасць яго голасу. Эмацыянальны чыннiк я не магу
пiсаць спакайней у спосабах злiцця аутара з тэкстам, з’яуляецца ад-
люстраваннем яго неспакойнага стаулення да падзей у свеце i у душы.
Паэтычна-эмацыянальная стыхiя не толькi у творах аутара, але i у яго
стасунках з жыццëм. Заканамернае i выпадковае, трагiчнае i камiчнае,
звычайнае i незвычайнае эмацыянальна уваходзяць у жыццë паэта ва
усëй непарыунай цэласнасцi, а эматыуны трыгер выступае чуйным рэ-

18 М. Танк, Мусiу кармiць арла кавалкамi свайго сэрца, [у:] С. Калядка, Максiм
Танк: новыя факты, матэрыялы, iнтэпрэтацыi, Мiнск 2014, с. 461.

занатарам у вызначэннi i адсейваннi значнага i дробязнага, за кошт ча-
го з гадамi паменшвалася колькасць прахадных тэм i матывау i павя-
лiчвалiся амплiтуды, колькасцi гарызантальных i вертыкальнiк лiнiй
у пранiкненнi у свет асобы, пагружанай у рэальнае жыццë. Эмпiрыч-
нае апiсанне, фактаграфiзм, натуралiзм – толькi падсобны iнвентар
у творчым метадзе Максiма Танка, з дапамогай якога ëн стварау кан-
цэпцыю чалавека, адказнага за сябе у свеце i за свет у сабе.

Аднак, нягледзячы на давер рэчаiснасцi, эмацыянальнае яе абжы-
ванне, Максiма Танка нельга назваць паэтам-рэалiстам у традыцый-
ным значэннi гэтага слова. I у адрозненнi ад ЯнкiКупалы, ëн не пясняр
горкай прауды жыцця, хоць яе не пазбягау у сваëй творчасцi, асаблi-
ва у давераснëускi перыяд. У яго дзëннiках ад 11.ХI.1951 г. знойдзем
наступны запiс: Дзëннiк мой нагадвае чарнавы накiд аб маiх пада-
рожжах у пошуках новых краявiдау, прыгод, хараства i яго сутна-
сцi. «Пошукi хараства i яго сутнасцi» – парадыгма творчасцi Максi-
ма Танка у пасляваенны перыяд, у якой адлюстравана скiраванасць
мастацкага мыслення на фiласофiю жыцця, якая патрабавала новых
форм увасаблення: 9.II.1956 г.: Верш выкрасаецца з сэрца, як iскра
з крэмня. Адчуваю, што пара вызвалiцца з палону старых канонау
i уяуленняу, старых рыфм, памерау, вобразау. Толькi – як? Пакуль
што не знаходжу адказу. Прауду калiсьцi гаварыу Гейне Л. Калi-
шу, што паэзiя стварае больш мучанiкау, чым рэлiгiя19. З аднаго
боку, прыгажосць жыцця натхняе, дае крылы, ратуе Максiма Тан-
ка, а з другога боку, ëн натхняецца, ратуецца паэзiяй, хоць i паку-
туе ад заусëднага стану знаходжання у самарэфлексii аб уласным лëсе
паэта, пра што ëн не аднойчы згадвау у дзëннiках. Яго самаiдэн-
тыфiкацыя як мастака узыходзiць да эматыунага канцэпта «песня»,
аксiялагiчна прывязана да першароднай чысцiнi i «лекавага эфекта
душы» песняй, яе неабходнасцi у iснаваннi чалавека i усяго народа.
А таму выказванне Чэслава Мiлаша пра паэзiю, запiсанае Максiмам
Танкам, вельмi трапна раскрывае i яго ролю у беларускай лiтарату-
ры: 23.ХII.1970 г.: Ч. Мiлаш пiша: Выкажу ерэтычную думку: там,
дзе ëсць поуная веда, паэзiя ужо непатрэбна. Паэзiя iснуе, пакуль
з’яуляецца авангардам веды нейкай эпохi у сабе самой – з усëй цаной
сляпых пошукау20.

19 М. Танк, Лiсткi календара. Дзëннiкi (1940–1959). Збор творау: У 13 т., Мiнск
2009, т. 9, с. 472.
20 М. Танк, Дзëннiкi (1960–1994). Збор творау: У 13 т., Мiнск 2010, т. 10, с. 201.

Аднак авангарднасць Максiма Танка не толькi у ролi лакаматы-
ва, якi цягне за сабой цэлую плеяду паэтау, што ужо само па сабе ëсць
высокае выкананне мiсii, а для мяне у значнай ступенi у яго авалоданнi
новым творчым метадам у адлюстраваннi суб’ектна-аб’ектных адносiн
з выхадам не толькi на сацыяльныя, грамадскiя, але i на фiласофскiя,
аксiялагiчныя, псiхалагiчныя узроунi асэнсавання двуадзiнства «асоба
– свет» i iх увасабленнем у новых формах верша. Становiцца усë ця-
жэй пiсаць (...) з традыцыйных, усëнiвелiруючых, класавых i сацрэалi-
стычных пазiцый, – прызнавауся паэт у дзëннiках ад 23.08.1984 года
i свабоду у творчым самавыяуленнi знаходзiу у вывучэннi свядомасцi
асобы, яго пачуццëвай сферы, у глыбокiм пранiкненнi у суб’ектыунае,
прыватнае, якое раней заставалася на другасных пазiцыях. Прычым
нельга сказаць, што Максiм Танк стау суб’ектывiстам, экзiстэнцыя-
лiстам цi псiхааналiтыкам, хаця многiя прыëмы фiласофii i псiхалогii
задзейнiчау у напiсаннi творау. У 1991 годзе, падчас значных зменау ва
усiх сферах жыцця, ëн горача сетавау: 11.Х. Усë жыццë пайшло на ву-
чобу. А на стварэнне новай паэзii не хапiла часу. Часцей аддавау пера-
вагу т. з. аб’ектывiзму: «Гэта прауда!», тады калi яна праз нейкi час
аказвалася няпраудай21. Безумоуна, аутар гаворыць пра звышзадачу –

застацца у гiсторыi лiтаратуры стваральнiкам новага напрамку у паэ-
зii, яму мала было быць першаадкрывальнiкам у вершазнаустве, яго
амбiцыi скiраваны былi на ролю прарока у дзяржаве. I ëн застауся тра-
дыцыяналiстам, «аб’ектывiстам», нягледзячы на перажыты у апошняе
дзесяцiгоддзе «крызiс усiх нашых надзей» i вызначэнне свайго стылю
як «старасвецкага». Iнтэлектуал, гумарыст, крыху пазiтывiст, крыху
рацыяналiст, у чымсьцi матэрыялiст i зрэдку iдэалiст, з дэдуктыуным
мысленнем, з аналiтычнымi здольнасцямi i крытычным падыходам да
з’яу жыцця, з тонкiм эстэтычным густам, з разумным скепсiсам, стаiч-
най адданасцю справе лiтаратуры, з гуманiстычнай акрэсленасцю усiх
памкненняу, з эмацыянальнай прагнасцю у абжываннi жыцця, Максiм
Танк i па сëння выступае тытанам беларускай культуры.

S T R E S Z C Z E N I E

EMOCJE ZMYSŁOWE I RACJONALNE W TWÓRCZEJ WYPOWIEDZI
EUGENII JANISZCZYC I MAKSIMA TANKA

W artykule przedstawiono tezę o prymacie doświadczeń emocjonalnych w pro-
cesie pisania utworu. Autorka wprowadza pojęcie wyzwalacza emocji, za pomocą
którego można zdefiniować sposoby przekształcania emocji zmysłowych w emocje
poetyckie. Analizuje także teorię „autor to tekst” w stosunku do poetów – „auto-
biografów”, których teksty są odzwierciedleniem ich życia. Ponadto autorka opisuje
emocje mentalne w utworach Maksima Tanka i emocje zmysłowe w twórczości Eu-
genii Janiszczyc.
Słowa kluczowe: emocjonalny i racjonalny, natchnienie, wyzwalacz emocji, autor,
tekst.

S UMMARY

EMOTIONAL AND MENTAL CHARACTERISTICS IN CREATIVE
SELF-PRESENTATION OF MAKSIM TANK AND YEVGENII YANISHCHITS

The author of the article suggests the priority of emotional experience in the
process of creating work. The concept of an emotional trigger which helps to ana-
lyze the way of transformation of sensual emotion into poetic emotion is proposed.
The theory “an author is a text” with regard to poets-“autobiographers” whose
texts are the reflection of their lifestyle is also considered. Additionally, the au-
thor describes mental emotions in Maksim Tank’s works and sensual emotions in
Yevgenii Yanishchits’ poetry.

Key words: emotional and rational, inspiration, emotional trigger, author, text.


